
Paunawa ng mga Pulong ng mga Interesadong Tao 

Sa: Lahat ng mga taong interesado sa pagpapatupad ng Batas na mga Botante Muna  (Batas), na 
nananawagan para sa pagpili ng Komisyon ng mga Mamamayan sa Muling Pagdistrito (Komisyon) na 
guguhit ng mga bagong linya ng hangganan para sa mga distrito ng Asembleya ng Estado, Senado ng 
Estado, at Lupon ng Pagpapantay ng Estado. 
 
Ang mga kinatawan mula sa Kawanihan ng mga Pagsusuri ng Estado ay magsasagawa ng mga 
pampublikong pulong upang humingi ng mga komento tungkol sa mga proseso na dapat itatag para sa 
mga indibidwal upang mag-aplay na maging mga miyembro ng Komisyon at para sa pagpili ng isang 
Lupon ng Pagsusuri ng Aplikante upang tayahin ang mga aplikante at lumikha ng grupo ng aplikante na 
60 kuwalipikadong miyembro. Ang mga pulong ay isasagawa sa mga sumusunod na petsa, sa mga oras at 
lugar na tinukoy sa ibaba. 

 

Sacramento - Lunes, Enero 26, 2009 

Lugar: Department of Health Services 
East End Complex 
1500 Capitol Mall 
Sacramento, CA 95814 

Oras: 11 a.m. hanggang 5 p.m. * 
 

San Diego - Lunes, Pebrero 9, 2009 

Lugar: Caltrans Building 
4050 Taylor Street 
San Diego, CA 92110 

Oras: 10 a.m. hanggang 4 p.m. * 
 

Fresno - Huwebes, Pebrero 19, 2009 

Lugar State Agencies Building 
2550 Mariposa Mall 
Room 1036 
Fresno, CA 93721 

Oras: 11:30 a.m. hanggang 4 p.m. * 

Los Angeles - Monday, Pebrero 23, 2009 

Lugar: Central Branch Library 
Mark Taper Auditorium 
630 W. 5th Street 
Los Angeles, CA 90071 

 
Oras: 11 a.m. hanggang 5 p.m. * 

 

San Francisco - Biyernes, Pebrero 27, 2009 

Lugar: Office of the Courts 
Milton Marks Auditorium 
455 Golden Gate Ave. 
San Francisco, CA 94102 

 
Oras: 10 a.m. hanggang 4 p.m. * 

Sacramento - Martes, Marso 3, 2009 

Lugar: California Secretary of State Office Building 
Audotorium 
1500 11th Street 
Sacramento, CA 95814 

 
Oras: 1 p.m. hanggang 5 p.m.* 
 

 
*Lahat ng mga pulong ay matatapos nang mas maaga kung ang mga kalahok na dumalo ay nakakumpleto 

ng kanilang mga komento. 
 
Ang kahandaan at halaga ng paradahan ay mag-iiba batay sa lugar. Ang opisina ng Tagasuri ng Estado ay 
hindi makagagarantiya ng kahandaan ng paradahan at hindi responsable para sa anumang mga gastos na 
resulta ng paglahok sa mga pulong na ito. 
 
Ang mga pasilidad na gagamitin para sa mga pulong ay makukuha ng mga taong may mga kapansanan sa 
pagkilos. Ang mga taong may kapansanan sa paningin o pagdinig ay hinihilingan na bigyan ng paunawa 
si Barbara Paget sa (916) 445-0255 hindi kukulangin sa sampung (10) araw bago ang pulong upang 
gumawa ng mga espesyal na pakikipag-ayos. 
 
Ang Batas ay bagong batas ng California para sa pagguhit ng mga linya ng hangganan para sa mga 
distrito ng Asembleya ng Estado, Senado ng Estado, at Lupon ng Pagpapantay ng Estado. Ang Batas ay 
naging batas noong  inaprobahan ng mga botante ang Proposisyon 11 noong Pangkalahatang Halalan ng 
Nobyembre 4, 2008. Bilang bahagi ng Batas, ang isang komisyon sa muling pagdistrito ay itatalaga upang 
iguhit ang mga linya ng hangganan kasunod ng bawat Sensus ng Estados Unidos. Ang susunod na Sensus 
ay 2010. 

Ang Tagasuri ng Estado ay responsable para sa pagpapatupad ng proseso ng aplikasyon para sa mga 
indibidwal na interesado sa paglilingkod sa Komisyon at ang Tagasuri ng Estado ay pipili rin ng isang 
lupon ng pagsusuri, sa pamamagitan ng sapalarang pagpili, upang tayahin ang mga kuwalipikasyon ng 
mga aplikante at itatag ang isang grupo ng mga aplikante na 60 kuwalipikadong indibidwal. Tinutukoy ng 
Batas na ang grupo ay buuin ng tatlong napapailalim na grupo batay sa mga kinasasapiang partidong 
pampulitika ng mga aplikante. Sa sandaling itatag ang grupo ng aplikante, ang Tagasuri ng Estado ay 
sapalarang bubunot ng walong pangalan. Tatlong pangalan ang sapalarang bubunutin mula sa bawat 
napapailalim na grupo na kumakatawan sa pinakamalaki at ikalawang pinakamalaking partidong 
pampulitika sa California at dalawang pangalan ang sapalarang bubunutin mula sa napapailalim na grupo 
para sa mga aplikante na hindi nakarehistro sa pinakamalaki o ikalawang pinakamalaking partidong 
pampulitika sa California. Ang bagong itinalagang mga miyembro ng Komisyon ay pipili pagkatapos ng 
mga natitirang miyembro ng Komisyon. Uulitin ng Tagasuri ng Estado ang prosesong ito tuwing 10 taon 
(tuwing isinasagawa ang Sensus ng Estados Unidos). Gayunman, maaaring mangailangan ang Tagasuri 
ng Estado na magtatag ng isang bagong grupo para sa pagpili ng komisyonado nang mas maaga kung 
magkaroon ng bakante sa Komisyon at walang mga kuwalipikadong aplikante na natitira sa mga grupong 
itinatag para sa kasalukuyang sensus. 
 
Ang Tagasuri ng Estado ay naghahangad ng inyong mga komento tungkol sa mga proseso na dapat itatag 
para sa mga indibidwal upang mag-aplay na maging mga miyembro ng Komisyon at para sa pagpili ng 
isang Lupon ng Pagsusuri ng Aplikante upang tayahin ang mga aplikante at lumikha ng isang grupo ng 
aplikante na mga kuwalipikadong miyembro. Ang mga komentong natanggap sa panahon ng mga pulong 
na ito ay maaaring gamitin sa mga pulong na ito upang patnubayan ang Tagasuri ng Estado at ang 
kanyang mga tauhan sa Kawanihan ng mga Pagsusuri ng Estado tungkol sa mga prosesong dapat itatag at 
anumang mga regulasyon na maaaring kailangang pagtibayin upang patnugutan ang mga prosesong ito. 
 
Bagaman ang mga kalahok ay maaaring magkomento sa anumang bahagi ng tungkulin ng Tagasuri ng 
Estado sa pagpapatupad ng Batas, ang Tagasuri ng Estado ay partikular na interesado sa mga komento 
tungkol sa mga sumusunod: 

■ Ang proseso ng aplikasyon para sa pagpili ng mga miyembro ng Komisyon gaya ng tinalakay sa 
Artikulo XXI, Seksiyon 2(c)(3) ng Saligang-batas ng California at Seksiyon 8252(a)(1) ng 
Kodigo sa Pamahalaan ng California. 

■ Ang paglikha ng Lupon ng Pagsusuri ng Aplikante upang salain ang mga aplikante sa Komisyon 
gaya ng tinalakay sa Seksiyon 8252(b) ng Kodigo sa Pamahalaan ng California. 

■ Ang pagtanggal ng mga indibidwal mula sa grupo ng aplikante batay sa mga salungatan ng 
interes na tinukoy sa Batas gaya ng tinalakay sa Seksiyon 8252(a)(2) ng Kodigo sa Pamahalaan  
ng California. 

■ Ang paglalathala ng mga pangalan sa grupo ng aplikante gaya ng tinalakay sa Seksiyon 8252(c) 
ng Kodigo sa Pamahalaan ng California. 

■ Ang sapalarang pagpili ng walong miyembro ng Komisyon gaya ng tinalakay sa Seksiyon 
8252(f) ng Kodigo sa Pamahalaan ng California. 

■ Ang paglikha ng isang bagong grupo ng mga kuwalipikadong aplikante kung magkaroon ng 
bakante sa Komisyon na walang kuwalipikadong taong natitira sa grupo na naunang itinatag ng 
Tagasuri ng Estado upang punuan ang mga bakante gaya ng tinalakay sa Seksiyon 8252.5(b) ng 
Pamahalaan ng California. 

 
Ang mga kalahok ay dapat ihanda upang magharap ng mga komento sa panahon ng mga pulong. Ang 
mga pulong ay itatala. 
 
Ang mga kinatawan mula sa Kawanihan ng mga Pagsusuri ng Estado ay nagpapanatili ng karapatang 
itatag at kontrolin ang paraan at pagkakasunod-sunod na ang mga komento ay tinatanggap. Ang mga 
kalahok ay dapat maghandang iharap ang kanilang mga komento sa panahon na ang mga pulong ay 
nakatakdang magsimula. Dahil ang Tagasuri ng Estado ay hindi makakahula sa bilang ng mga kalahok, 
ang mga pulong ay tatapusin bago ang nakatakdang oras ng pagtatapos kung ang lahat ng mga kalahok na 
dumalo na nais magkomento ay nagbigay ng mga komento, pero  ang pulong ay hindi kailanman 
palalawigin ng higit sa nakatakdang oras ng pagtatapos. Ang haba ng oras na ang bawat kalahok ay 
magkokomento ay maaaring limitado. Kung sakaling mas marami ang mga kalahok kaysa makakaya ng 
mga pasilidad sa pulong, ang Tagasuri ng Estado ay maaaring magtakda ng mga karagdagang pulong 
upang bigyan ng kakayahan ang lahat ng nais lumahok na gawin ito. 
 
Ang mga kalahok ay hinihimok, pero hindi inaatasan, na magharap ng mga nakasulat na pahayag sa mga 
direksiyon na nakalista sa ibaba, nang hindi lalampas sa sampung (10) araw bago ang petsa na ang pulong 
ay nakatakdang magsimula. Ang naunang paghaharap ng mga nakasulat na pahayag ay lubos na 
boluntaryo at kayo ay makakadalo at makakalahok sa mga pulong kahit na hindi muna kayo nagharap ng 
inyong mga nakasulat na komento. Maaari ring kayong magbigay ng mga nakasulat na komento lamang, 
nang hindi dumalo sa mga pulong, sa pamamagitan ng paghahaharap ng mga ito sa direksiyon na 
nakalista sa ibaba. 
 
Mahalagang Tala: Ipinagbibigay-alam na ang paglahok sa mga pulong ay bilang karagdagan, at hindi 
panghalili, sa paglahok sa anumang pormal na proseso ng paggawa ng tuntunin na maaaring simulan 
upang magpatibay ng mga regulasyon na may kaugnayan sa mga responsibilidad ng Tagasuri ng Estado 
sa pagpapatupad ng Batas. Itong Paunawa ng mga Pulong ng mga Interesadong Tao (Paunawa) ay hindi 
isang Paunawa ng Iminumungkahing Aksiyon sa ilalim ng Batas sa Pamamaraan na Pampangasiwaan. 
Bunga nito, ang mga komento (pasalita a/o nakasulat) na natanggap kaugnay ng mga pulong (o ng 
Paunawang ito) ay hindi isasama sa anumang talaan ng paggawa ng tuntunin na maaaring itatag kung ang 
isang Paunawa ng Iminumungkahing Aksiyon ay inisyu. Katulad nito, ang Tagasuri ng Estado ay hindi 
inaatasan na sumagot sa mga komentong ginawa sa mga pulong (o bilang sagot sa Paunawang ito). Sa 
dahilang ito, kung nais ninyong isama ang mga komento sa anumang talaan sa paggawa ng tuntunin na 
maaaring itatag sa huli, o atasan ang Tagasuri ng Estado na sumagot sa mga komento bilang bahagi ng 
anumang proseso na maaaring simulan upang magpatibay ng mga regulasyon upang ipatupad ang 
seksiyon ng Batas, dapat ninyong iharap ang inyong mga komento alinsunod sa mga pamamaraang 
isinabuod sa anumang Paunawa ng Iminumungkahing Aksiyon na maaaring iisyu, kahit na nagbigay kayo 
ng mga komento na may kaugnayan sa mga pulong (o sa Paunawang ito).. 

Lahat ng mga tanong ay dapat dalhin kay: 
 
Barbara Paget Bureau of State Audits 
555 Capitol Mall, Suite 300 
Sacramento, CA 95814 
Telepono: (916) 445-0255 
Fax: (916)323-0913 Email: barbarap@bsa.ca.gov 


